
অন্ধ্র প্রদেশ
মঞ্জিরা, মানের ইত্যাদি উল্লেখযােগ্য। তুঙ্গভদ্রা, এরালা, ওয়ারালা, দুধগঙ্গা, ভীম, মুশী ইত্যাদি কৃষ্ণার প্রধান শাখানদী। অন্যান্য নদীর মধ্যে পেন্নারনাগাবলী, বংশধারা ইত্যাদির নাম করা যাইতে পারে।
অন্ধ্র প্রদেশের রাজধানী হায়দরাবাদ। রাজ্যে ২০টি জেলা আছে, যথা—১. শ্রীকাকুলম, ২. বিশাখপটুম, ৩. পূর্ব গােদাবরী, ৪. পশ্চিম গোদাবরী, ৫. কৃষ্ণা, ৬. গুন্টর, ৭. নেল্লব, ৮. চিত্তর, ৯. কড়প্পা, ১০. অনন্তপুরম, ১১. কনুল, ১২. মহবুবনগর, ১৩. হায়দরাবাদ, ১৪. মেড, ১৫. নিজামাবাদ, ১৬. আদিলাবাদ, ১৭. করিমনগর, ১৮. ওয়ারঙ্গল, ১৯. খন্ম এবং ২০. নালকোণ্ডা। শেষােক্ত ৯টি জেলা লইয়া তেলিঙ্গানা অঞ্চল ; প্রথমােক্ত ১১টি জেলা অন্ধ্র অঞ্চলের অন্তভুক্ত। হায়দরাবাদ শহর-সমষ্টি ব্যতীত বিজয়ওয়াড়া, গুন্টর, বিশাখপটুনম, ওয়ারঙ্গল, রাজমন্ত্রী, কাকিনাড়া, এলুরু, নের, বন্দর (মসূলিপট্টম ), কল, ইত্যাদি অন্যান্য উল্লেখযােগ্য শহর।
১৯৬১ খ্রীষ্টাব্দের জনগণনা অনুযায়ী অন্ধ্র প্রদেশের লোকসংখ্যা ৩৫৯৮৩৪৪৭ (পুরুষ ১৮১৬১৬৭১ এবং স্ত্রী ১৭৮২১৭৭৬ )। প্রতি বর্গ কিলােমিটারে লােকসংখ্যা ১৩৩ (প্রতি বর্গমাইলে লােকসংখ্যা ৩৩৯)। গত দশকে লােকসংখ্যা ১৫ ৬৫% হারে বৃদ্ধি পাইয়াছে। স্ত্রী-পুরুষের আনুপাতিক হার ৯৮১ : ১০ ০ ০।
| জনগণনা অনুযায়ী রাজ্যে ২২৩টি শহর এবং ২৭০৮৪টি গ্রাম আছে। লােকসংখ্যার প্রতি হাজারের মধ্যে ১৭৪ জন শহরবাসী, ৮২৬ জন গ্রামবাসী। রাজ্যে মােট কর্মীর সংখ্যা ১১২৯৯৪ ০০ জন পুরুষ এবং ৭৩৬৩৬৪২ জন নারী। তন্মধ্যে ৪৬৫৪২৬৪ জন পুরুষ ও ২৮৩২৫৫৫ জন নারী কৃষিকর্মে ; ২৪৫৪৭৪১ জন পুরুষ ও ২৮৮১৭৫৩ জন নারী কৃষিমজুর রূপে এবং ১১৪৯২৮৭ জন পুরুষ ও ৬৬৫৮৬৭ জন নারী গৃহশিল্পে নিযুক্ত আছেন।


রাজ্যের কৃষিদ্রব্যের মধ্যে ধান্য, জোয়ার, ভুট্টা, কলাই জাতীয় শস্য, ইক্ষু, তুয়ার, মটরশুটি, লঙ্কা, বিভিন্ন প্রকার তৈলবীজ, চীনাবাদাম, রেড়ি, তুলা, তামাক, বজরা, রাগী, পিয়াজ, তিল এবং মেস্তা উল্লেখযােগ্য। অন্ধ্র প্রদেশে প্রচুর কাষ্ঠ ( কুসুম, তুন, রােজউড, ইরুল, টিক্ ) এবং বাঁশ পাওয়া যায়। | ধান্য উৎপাদনের সর্বভারতীয় গড় যেখানে একর প্রতি ৩৩০ ২৩৭ কিলােগ্রাম ( ৭২৯ পাউণ্ড ), অন্ধ্র প্রদেশের গড় সেখানে ৫১৭৭৭৯ কিলােগ্রাম (১১৪৩ পাউণ্ড ); অন্ধ অঞ্চলে গড়পড়তা হার আরও বেশি, ৫৯৮৪১৩ কিলােগ্রাম

________________

অন্ধ্র প্রদেশ
(১৩২১ পাউণ্ড)। রাজ্যে কর্ষিত জমির মােট পরিমাণ ১১৬৩০২৬৮ হেক্টর ( ২৮৭৩৮০০০ একর) অর্থাৎ মােট ভৌগােলিক আয়তনের ৪৩১%। ১৯৬০-৬১ খ্ৰীষ্টাব্দে অস্থায়ী হিসাব অনুযায়ী, ইহার মধ্যে ২৭৭৩৮১৪ হেক্টরে ( ৬৮৫৪ ০ ০ ০ একরে ) ধান্যের এবং ২৪১০ ৭৯৮ হেক্টরে ( ৫৯৫৭০ ০০ একরে) জোয়ারের চাষ হয় ; এই অস্থায়ী হিসাবে দেখা যায় রাজ্যে ৩৫৫৩৯৬৮ মেট্রিক টন (৩৪৯৮০০০ টন) চাউল, ১২৯৩৩৬৮ মেট্রিক টন (১২৭৩০০০ টন) জোয়ার, ৪৯১৭৪৪ মেট্রিক টন ( ৪৮৪০০০ টন) চীনাবাদাম, ৩৮৬০৮ মেট্রিক টন ( ৩৮০০০ টন) রেড়ি, ৩৬৫ ৭৬ মেট্রিক টন ( ৩৬০ ০০ টন) তিল, ১২৩০০• বেল তুলা, ১২৯৪৫৬ মেট্রিক টন (১১৬০০০ টন) তামাক, ৬৫৮৩৬৮ মেট্রিক টন ( ৬৪৮০০০ টন) ইক্ষু ( গুড় ) ইত্যাদি উৎপন্ন হয়। রাজ্যের আয়তনের প্রায় একপঞ্চমাংশ ব্যাপিয়া বনাঞ্চল বিস্তৃত। ১৯৫৯-৬০ খ্রীষ্টাব্দে ৭৮৪৯০০০ টাকা মূল্যের বনজ দ্রব্য উৎপাদিত হইয়াছে।
রাজ্যে সেচব্যবস্থাধীন জমির মােট পরিমাণ ২৯৯২৯৩২ | হেক্টর (৭৬৪৫০০০ একর)। রাজ্যের সেচ পরিকল্পনা
গুলির মধ্যে নাগার্জুন সাগর পরিকল্পনাটি বিশেষ উল্লেখ যােগ্য ; এই পরিকল্পনার প্রথম পর্যায়ে সিদ্ধেশ্বরম হইতে ১৪৫ কিলােমিটার ( ৯০ মাইল) নীচে নন্দীকোণ্ডাতে কৃষ্ণা নদীর উপর ৯২ মিটার (৩০২ ফুট) উচ্চ একটি | পাকা (masonry) বাঁধ আছে। জলাধার হইতে দুইটি
খাল (লেফট ব্যাঙ্ক ক্যানাল এবং রাইট ব্যাঙ্ক ক্যানাল) | -এর ব্যবস্থা আছে ; এই পরিকল্পনা অনুযায়ী ৬৮২৫


মিলিয়ন হেক্টর সেন্টিমিটার (৫৪৪ মিলিয়ন একর ফুট) | জল সংরক্ষণ করা যাইবে ; ২১৭ কিলােমিটার (১৩৫ | মাইল) দীর্ঘ রাইট ব্যাঙ্ক ক্যানাল প্রথম পর্যায়ে প্রতি সেকেণ্ডে ৩১১২২৪ লিটার (১১০০০ কিউসেক জল বহন করিবে ; লেফট ব্যাঙ্ক ক্যানাল প্রথম পর্যায়ে মুনেরু নদী পর্যন্ত ১৭৪ কিলােমিটার (১০৮ মাইল) দীর্ঘ হইবে এবং | তেলিঙ্গানার মধ্য দিয়া প্রবাহিত হইবে। এই পরিকল্পনাটির | প্রথম পর্যায়ে অনুমিত ব্যয়ের পরিমাণ ১২২ কোটি টাকা। | ইহার দ্বারা গুন্টর, কল, নেক্কর, ওয়ারঙ্গল এবং নালকোণ্ডা জেলায় প্রায় এক মিলিয়ন হেক্টর (২০৬ মিলিয়ন একর) জমিতে জল সেচ হইবে। পরিকল্পনার দ্বিতীয় পর্যায়ে বিদ্যুৎ উৎপাদনের ব্যবস্থা হইবে। অন্যান্য বহু সেচ-প্রকল্পের মধ্যে বৃহৎ প্রকল্পরূপে রাঙ্গাপাদ (দ্বিতীয় পর্যায় ), নমপেরু ড্রেনেজ, আপার পেন্নার, ভৈরবাণীটিপ্পা, তুঙ্গভদ্রা, রজোলীবাণ্ডা ডাইভারশন এবং কদম বিশেষ উল্লেখযােগ্য। এই সমস্ত পরিকল্পনার ফলে বহু উষর জমি

		 এই পাতা শেষ সম্পাদিত হয়েছে ০৭:০৭টার সময়, ২৪ আগস্ট ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







